
PWYLLGOR GWAITH, 7 TACHWEDD, 2016 
EITEM 3: CYLLIDEB REFENIW DDRAFFT 2017/18 
 
 
 
SYLWADAU’R PWYLLGOR SGRIWTINI CORFFORAETHOL, 19 HYDREF, 2016: 
CYNIGION DRAFFT CYLLIDEB 2017/18 
 
Cyflwynwyd y cynigion drafft cychwynnol ar gyfer cyllideb 2017/18, o ran yr arbedion a 
wnaed hyd yn hyn, i gyfarfod o’r Pwyllgor Sgriwtini Corfforaethol ar 19 Hydref, 2016 ar gyfer 
ystyriaeth a sylwadau. Ystyriodd y Pwyllgor, a’r Aelodau hynny a oedd yn bresennol ac yn 
cynrychioli’r Bartneriaeth Sgriwtini ac Adfywio, y cynigion ar gyfer arbedion yng nghyd-
destun 3 ystyriaeth benodol a gwnaed y sylwadau canlynol:     
 
1. Oes unrhyw rai o’r cynigion drafft sy’n codi o’r broses hyd yma yn effeithio ar 

allu’r Cyngor i ddarparu’r canlyniadau yng Nghynllun Corfforaethol y Cyngor 
mewn modd amserol? 

 Nododd y Pwyllgor yr arbedion sydd wedi’u hargymell o dan y Gwasanaethau Oedolion 
gyda chyfeiriad penodol at y £250k i’w greu drwy drawsnewid gwasanaethau h.y. drwy 
adolygu pecynnau gofal, lleoliadau preswyl a phecynnau cymorth sy’n canolbwyntio ar y 
canlyniad a gofynnwyd am gadarnhad o sut y byddai’r rhain yn effeithio ar nod y Cyngor i 
drawsnewid gofal cymdeithasol i oedolion hŷn ac i hyrwyddo annibyniaeth ac ail-alluogi 
pobl hŷn. 

 Nododd y Pwyllgor hefyd fod arbediad sydd ar hyn o bryd heb ei bennu wedi’i nodi yn 
erbyn y Prosiect Dementia o dan y gyllideb Gofal Dydd o fewn Gwasanaethau Oedolion 
a gofynnwyd am gadarnhad o’r hyn mae’r arbediad yn ei olygu a sut mae’n ymwneud â’r 
nod corfforaethol o drawsnewid y ddarpariaeth o ofal cymdeithasol i oedolion gan y 
cydnabyddir fod dementia yn gyflwr sy’n rhoi llawer o alw ar ofal cymdeithasol a 
darpariaethau iechyd.    
 

2. Oes unrhyw rai o’r cynigion drafft sy’n codi o’r broses hyd yma yn achosi pryder 
sylweddol i’r Pwyllgor yn ei gyfanrwydd?  

 Nododd y Pwyllgor fod rhai o’r argymhellion ar gyfer arbedion o dan y Gwasanaethau 
Oedolion eto i’w cadarnhau a mynegwyd pryder cyffredinol am yr her ac o ganlyniad, y 
risg ynghlwm â cheisio dod o hyd i’r arbedion hynny mewn maes lle mae’r galw yn 
cynyddu a lle gall gwasanaethau gostyngol gael effaith uniongyrchol ar fywydau pobl.  

 Gofynnodd y Pwyllgor am gadarnhad am sut y bydd y cynllun allanoli toiledau 
cyhoeddus arfaethedig yn cael ei effeithio arno a sut y cyflawnir yr arbedion o gofio bod 
rhai o’r cyfleusterau mewn cyflwr gwael.  

 Nododd y Pwyllgor fod y cynigion ar gyfer arbedion 20-17/18 a gyflwynwyd gan y 
Gwasanaeth Addysg yn sylweddol is na’r targed angenrheidiol a mynegwyd pryder am 
hynny; awgrymwyd efallai y dylai’r Gwasanaeth edrych eto ar y posibiliadau sydd 
ganddo ar gyfer adnabod arbedion pellach yn enwedig gan y bydd y rhain yn effeithio ar 
sefyllfa 2018/19 a 2019/20.   

 Nododd y Pwyllgor fod trawsnewidiad y Gwasanaeth Llyfrgelloedd yn wreiddiol i fod i 
sicrhau arbediad o £266k, yr arbediad mwyaf o fewn y cynllun, ond ei fod bellach yn 
destun cadarnhad sy’n codi cwestiynau o ran a oes modd ei gyflawni. Roedd y Pwyllgor 
hefyd yn bryderus am y gallu i gyflawni o fewn y flwyddyn ariannol 2017/18 yr arbedion 
sydd wedi’u hargymell gan y Gwasanaeth Diwylliant sy’n ymwneud â throsglwyddiad 
gwasanaethau, yn enwedig gan fod y rhain yn bwydo i mewn i flaenoriaethau’r Cynllun 
Corfforaethol.       

 Nododd y Pwyllgor hefyd y gostyngiad arfaethedig mewn costau ysgolion, nad ydynt yn 
rhai addysgu, mewn cysylltiad â lleihau lefelau salwch a chost gysylltiedig athrawon 

llanw ac awgrymwyd er mwyn sicrhau llwyddiant y cynnig yn y dyfodol, bod angen 
ymgysylltiad cynhwysol o’r dechrau er mwyn sicrhau consensws.   
 

3. Oes unrhyw rai o’r cynigion drafft sy’n codi o’r broses hyd yma angen eu hail 
ddrafftio er mwyn eu symleiddio a chrisialu eu hystyr at ddibenion ymgynghori?   

 Nododd y Pwyllgor, fel pwynt cyffredinol ac er mwyn sicrhau eglurder, y byddai nifer o’r 
cynigion ar gyfer arbedion fel y nodir yn yr atodlen yn elwa o ychwanegu rhai manylion 
esboniadol yn enwedig lle maent yn effeithio’n uniongyrchol ar bobl, cymunedau a/neu 
gyrff eraill. Nododd y Pwyllgor hefyd efallai nad yw’r hyn sy’n cael ei ddeall o fewn y 
Cyngor o reidrwydd yn glir i’r cyhoedd ac efallai bod angen rhoi mwy o eglurhad o 
ganlyniad.    

 Nododd y Pwyllgor, lle mae gostyngiad arfaethedig mewn cyfraniadau, contractau neu 
wasanaethau neu gynnydd mewn pris, bod angen eu mesur a’u gwneud yn hysbys.  

 Nododd y Pwyllgor hefyd, lle defnyddir acronymau, bod angen egluro’r hyn maent yn 
sefyll amdanynt a’u hystyr.  

 Nododd y Pwyllgor, lle efallai bod yr ystyr yn aneglur i’r cyhoedd, efallai bod angen 
darparu manylion ychwanegol am yr hyn mae’r cynnig yn ei gynnwys a beth mae’n 
gyfeirio ato e.e. rheoli parcio, Cwmni Cynnal, Doc Pysgota Caergybi, Amdanaf i, 
adolygiad o drefniadau Teleofal. 

 Nododd y Pwyllgor, mewn perthynas â’r adolygiad arfaethedig o swyddogion croesi plant 
ysgol bod hyn yn cynrychioli parhad polisi yn hytrach na chynnig newydd ac awgrymwyd 
o ganlyniad na ddylai fod yn destun ymgynghoriad.    

 Yn olaf, nododd y Pwyllgor efallai na fydd y cynllun arbedion a gyflwynir o reidrwydd yr 
un peth â’r cynllun y bydd y Pwyllgor Gwaith yn ei gymeradwyo ar gyfer ymgynghoriad 
cyhoeddus yn ei gyfarfod ar 7 Tachwedd ac na fydd y Pwyllgor Sgriwtini yn cael gweld 
nac yn cael rhoi mewnbwn ar y fersiwn ddiwygiedig a fydd wedi’i hail ddrafftio.  
 

 
Penderfynodd y Pwyllgor Sgriwtini Corfforaethol nodi’r argymhellion arbedion 
gwasanaeth fel y’u cyflwynwyd ac i basio’r sylwadau uchod ymlaen i’r Pwyllgor 
Gwaith.   
 
 
 
 
 
 
 
 
 
 
 
 
 
 
 
 
 
 
 
 
 
 
 


